MINUTI 


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR L-AFFARIJIET BARRANIN U EWROPEJ


LAQGĦA NRU 51


L-Erbgħa, 21 ta’ Jannar 2026.


Il‑Kumitat iltaqa’ fil‑Parlament, il-Belt Valletta, fl-4.50 p.m.


L‑Onor. Edward Zammit Lewis, President tal‑Kumitat Permanenti dwar l-Affarijiet Barranin u Ewropej, ippresieda.


PREŻENTI

L-Onor. Naomi Cachia, l-Onor. Glenn Bedingfield, l-Onor. Beppe Fenech Adami, l-Onor. Bernard Grech, l-Onor. Carmelo Mifsud Bonnici, l-Onor. Amanda Spiteri Grech, l-Onor. Mario de Marco, l-Onor. Carmelo Abela (sostitut tal-Onor. Glenn Bedingfield għal parti mil-laqgħa), l-Onor. Alex Muscat (sostitut tal-Onor. Naomi Cachia għal parti mil-laqgħa) u l-Onor. Stefan Zrinzo Azzopardi (sostitut tal-Onor. Ian Borg għal parti mil-laqgħa).

Kien preżenti wkoll il-Ministru Owen Bonnici.


MINUTI

Il-Minuti tal-Laqgħa Nru 50 li saret fl-14 ta’ Jannar 2026 kienu konfermati.



DISKUSSJONI DWAR IS-SITWAZZJONI KURRENTI FI GREENLAND


Għal din il-laqgħa kien mistieden is-Sur David Mansfield, Direttur Ġenerali fil-Ministeru tal-Affarijiet Barranin, sabiex jagħti preżentazzjoni fuq is-sitwazzjoni kurrenti fi Greenland. Min-naħa tagħhom il-Membri preżenti għamlu l-interventi tagħhom u ressqu diversi mistoqsijiet lis-Sur David Mansfield.

Iċ-Chairperson talab il-permess tal-Kumitat sabiex l-Onor. Carmelo Abela u l-Onor. Alex Muscat, li kienu se jkunu qegħdin jissostitwixxu lill-Onor. Glenn Bedingfield u lill-Onor. Naomi Cachia rispettivament għal parti mil-laqgħa, ikunu jistgħu jitkellmu. 

Il-permess ingħata.

L-Onor. Beppe Fenech Adami ressaq quddiem il-Kumitat dikjarazzjoni dwar is-sitwazzjoni ta’ Greenland.

Dok 48	Dikjarazzjoni mill-Kumitat għall-Affarijiet Barranin u Ewropej tal-Parlament ta’ Malta.

L-Onor. Beppe Fenech Adami, f’isem l-Oppożizzjoni, talab lill-Kumitat sabiex japprova din id-dikjarazzjoni, imressqa minnu, fuq is-sitwazzjoni ta’ Greenland. Il-Membri min-naħa tal-Gvern ma qablux ma’ din id-dikjarazzjoni u għalhekk intalab li jittieħed vot.


Il-Kumitat ivvota hekk:



	VOTAZZJONI NRU 1
	ĦIN: 5.40 p.m

	
	

	Favur: 4
	Kontra: 5

	
	

	L-Onor.
	L-Onor.

	
	

	Grech Bernard
	Zammit Lewis Edward

	De Marco Mario
	Abela Carmelo

	Fenech Adami Beppe
	Zrinzo Azzopardi Stefan

	Mifsud Bonnici Carmelo
	Spiteri Grech Amanda

	
	Muscat Alex




Id-dikjarazzjoni ma ġietx approvata.

DISKUSSJONI DWAR IS-SITWAZZJONI KURRENTI FL-IRAN

Għal din il-laqgħa kien mistieden is-Sur David Mansfield, Direttur Ġenerali fil-Ministeru tal-Affarijiet Barranin, sabiex jagħti preżentazzjoni fuq is-sitwazzjoni kurrenti ġol-Iran. 
Wara diskussjoni, il-Kumitat qabel unanimament li għandha tinħareġ stqarrija għall-istampa b’din id-dikjarazzjoni:
Il-Kumitat Permanenti dwar l-Affarijiet Barranin u Ewropej, wara li segwa dak li seħħ ġewwa l-Iran fil-ġimgħat li għaddew, qiegħed jirrisolvi li jikkundanna bla ebda riserva l-oppressjoni u l-qtil ta’ eluf ta’ ċittadini Iranjani. Qiegħed ukoll jesprimi solidarjetà mal-poplu Iranjan, li għandu d-dritt li jkollu aspirazzjonijiet li jgħix fil-paċi, fid-demokrazija, fil-libertà u b’rispett sħiħ tad-drittijiet fundamentali tal-bniedem. Il-Kumitat qiegħed juri wkoll it-tħassib tiegħu għal din is-sitwazzjoni li tista’ twassal għal eskalazzjoni ta’ tensjonijiet fir-reġjun.

AFFARIJIET OĦRA
Iċ-Chairperson informa lill-Kumitat li fis-27 ta’ Jannar 2026 kienet se ssir laqgħa tal-Kumitat Permanenti dwar l-Affarijiet Barranin u Ewropej li fiha se jiġi mistieden l-Ambaxxatur Neil Kerr sabiex jagħti preżentazzjoni dwar il-pożizzjoni tal-Gvern fuq il-Programm ta’ Ħidma tal-Kummissjoni Ewropea għas-sena 2026 kif ukoll dwar il-Prijoritajiet tal-Presidenza Ċiprijotta tal-Kunsill tal-Unjoni Ewropea.

Fis-6.07 p.m. il-Kumitat aġġorna għal nhar it-Tlieta, 27 ta’ Jannar 2026 fl-4.45 p.m. b’aġenda li tiġi kkomunikata aktar tard.







						STEPHEN GRECH
						SKRIVAN TAL-KUMITAT





KONFERMATI







						ONOR. EDWARD ZAMMIT LEWIS
						PRESIDENT TAL-KUMITAT

